
CRYNODEB ASESU
Gellir cymryd y cymhwyster hwn naill ai trwy gyfrwng y Gymraeg neu'r Saesneg. 

	DIPLOMA UWCH BAGLORIAETH CYMRU 
	ASESU

	Craidd Bagloriaeth Cymru 

· Addysg Bersonol a Chymdeithasol (ABCh) gan gynnwys Cyfranogi yn y Gymuned

· Cymru, Ewrop a'r Byd (CEB) gan gynnwys y Modiwl Iaith

· Addysg gysylltiedig â Gwaith (AGG) gan gynnwys profiad gwaith a gweithgaredd menter
	Dyddiadur yr Ymgeisydd 

Mae pob adran i'w hasesu trwy gwblhau Dyddiadur 

Ymgeisydd sydd i'w gael ar wefan Bagloriaeth Cymru. 

Ffeil Gynnydd y Ganolfan

I gefnogi Dyddiadur yr Ymgeisydd rhaid i ganolfannau gyflwyno Ffeil Gynnydd y Ganolfan. Rhaid i Ffeil Gynnydd y Ganolfan amlinellu'r modd y mae gofynion Craidd Bagloriaeth Cymru wedi'u cyflwyno a rhoi tystiolaeth o brofiadau addysgu a dysgu'r ymgeiswyr. 



	Ymchwiliad Unigol 


	Astudiaeth annibynnol ar Lefel 3, sy'n bodloni gofynion y meini prawf asesu. 



	Sgiliau Hanfodol Cymru/
Sgiliau Allweddol


	Tri Sgìl Hanfodol Cymru/ Sgìl Allweddol ar Lefel 3  

a thri ar Lefel 2. Rhaid i o leiaf un o'r sgiliau
 fod yn Gymhwyso Rhif, Cyfathrebu neu TGCh ar Lefel 3.  



	OPSIYNAU

Rhaid i ymgeiswyr ennill y cymwysterau canlynol gan NQF neu QCF



	Er mwyn llwyddo yn y Diploma Uwch, rhaid i ymgeiswyr gyflawni un o'r canlynol:

•
Uchafswm o dri chymhwyster Lefel 3 sy'n gyfanswm o 720 ODA neu 108 credyd, neu 100% o drothwy Lefel 3 neu Prif Ddysgu (Lefel 3) a chymhwyster Prosiect Estynedig Lefel 3.

Nodyn: Mae rhagor o fanylion am yr opsiynau ar gael yn DAQW, NDAQ a sefydliadau dyfarnu perthnasol.


Dangosir y Cymhwyster ar dystysgrif fel ' Diploma Uwch Bagloriaeth Cymru CBAC Lefel 3’. Os na fydd y gofyniad Opsiynau wedi'i fodloni gall ymgeiswyr ennill Tystysgrif Craidd Estynedig Bagloriaeth Cymru Lefel 3. Caiff pob ymgeisydd a gyflwynir ddatganiad credydau'n dangos cyrhaeddiad mewn elfennau unigol.
Sgiliau Hanfodol Cymru a Sgiliau Allweddol Ehangach

O fis Medi 1af 2010, rhaid i ymgeiswyr llwyddo mewn Cyfathrebu, Cymhwyso Rhif a TGCh Sgiliau Hanfodol Cymru gan nad yw cymwysterau sgiliau allweddol ar gael bellach. Bydd y cymwysterau Sgiliau Allweddol Ehangach cyfredol yn newid i Sgiliau Hanfodol Ehangach o fis Medi 2012.
Os bydd ymgeiswyr yn llwyddo yn y cymwysterau sgiliau allweddol Cyfathrebu, Cymhwyso Rhif a TGCh cyn Awst 31ain 2011, gallent gael eu defnyddio yn lle cymwysterau Sgiliau Hanfodol Cymru.
Mae’n bwysig nodi ni cheir eilyddio na dirprwyo am Sgiliau Hanfodol Cymru.
. 

 CYMHWYSTER BAGLORIAETH CYMRU 

Mae’r Fanyleb hon yn cydymffurfio â'r Trefniadau ar gyfer Rheoleiddio Statudol Cymwysterau Allanol yng Nghymru , Lloegr a Gogledd Iwerddon  a'r Safonau  Sgiliau Allweddol (2004). 


1.          RHAGARWEINIAD



 Rhesymeg

Mae Cymhwyster Bagloriaeth Cymru'n gymhwyster trosfwaol wedi'i seilio ar gwricwlwm Craidd a ddilynir gan bob ymgeisydd ac Opsiynau a ddewisir i fodloni anghenion unigol. Mae'n cynnig model a strwythur cwricwlwm sy'n cynnig rhaglenni dysgu sy'n berthnasol, yn hygyrch ac y gellir eu cyflwyno i ymgeiswyr mewn amrywiaeth o sefyllfaoedd dysgu. 

Nod Bagloriaeth Cymru yw datblygu rhaglen ddysgu ac asesu sy'n hyrwyddo cynhwysiad, cadw, cwblhau a chyrhaeddiad. Mae'n adeiladu ar addysg flaenorol yr ymgeisydd ac yn caniatáu am ddilyniant ar hyd llwybr dewisol pob unigolyn a rhyngddo, gan adlewyrchu'r weledigaeth a nodwyd yn arweiniad Llywodraeth Cynulliad Cymru yn Llwybrau Dysgu 14-19 Arweiniad II (Cylchlythyr  17/2006).  
Yn y Fanyleb hon, diffinnir ymgeisydd safon Uwch fel unrhyw ymgeisydd sy'n gweithio'n bennaf tuag at gymwysterau lefel 3 unrhyw ran o'u llwybr dysgu.  Gall ymgeiswyr fod wedi ennill eisoes y Diploma Canolradd cyn symud ymlaen i'r Diploma Uwch. 


Nodau ac Amcanion

 Nodau Cymhwyster Bagloriaeth Cymru yw:

· ehangu cyfranogiad, hyrwyddo mynediad ac annog cwblhau mewn addysg a hyfforddiant;

· hyrwyddo dinasyddiaeth weithgar;

· hyrwyddo cydraddoldeb parch rhwng cyrsiau galwedigaethol ac academaidd a mabwysiadu agwedd galwedigaethol at ddysgu;

· galluogi ymgeiswyr o bob gallu i fynd ymlaen i addysg bellach neu uwch, hyfforddiant neu gyflogaeth;

· darparu ystod eang a chytbwys o brofiadau cwricwlwm i ymgeiswyr yng Nghymru;

· hyrwyddo 'dysgu trwy wneud' a defnyddio technolegau newydd i wneud dysgu'n fwy effeithiol;

· hyrwyddo agweddau a fydd yn paratoi ymgeiswyr ar gyfer dysgu gydol oes;

· codi cyrhaeddiad ar lefelau 1, 2 a 3 NQF/QCF;
· darparu cefnogaeth ac arweiniad strwythuredig trwy raglen o diwtora a mentora. 

             Amcanion Cymhwyster Bagloriaeth Cymru yw:

· cynnig ystod o arddulliau addysgu, dysgu ac asesu a fydd yn symbylu ymgeiswyr i gyflawni gystal ag y gallant;

· sicrhau bod yr holl ymgeiswyr yn datblygu'r Sgiliau Allweddol/Sgiliau Hanfodol Cymru a fydd yn rhoi iddynt yr arfogaeth i fynd yn eu blaen mewn addysg, hyfforddiant a chyflogaeth;

· datblygu yn yr ymgeiswyr yr wybodaeth a'r sgiliau cysylltiedig â'u rhaglenni Opsiynau;

· grymuso ymgeiswyr i gymryd gofal am eu dysgu a'u datblygiad eu hunain;

· arfogi ymgeiswyr i gymryd eu lle fel dinasyddion mewn cymdeithas amrywiol;

· galluogi ymgeiswyr i gymryd rhan mewn addysg gysylltiedig â gwaith;

· datblygu mewn ymgeiswyr ymwybyddiaeth o fyw yn y Gymru gyfoes, y D.U.,  Ewrop a'r byd.

· annog ymgeiswyr i gynllunio, adolygu a chwblhau eu hastudiaethau trwy raglen o diwtora a mentora wedi'i strwythuro.

Model Diploma Uwch Bagloriaeth Cymru

Mae Cymhwyster Bagloriaeth Cymru yn cynnwys astudiaethau Craidd a rhaglenni Opsiwn, wedi'u tanategu gan gefnogaeth a mentora cyson athrawon.  Rhan arbennig y Cymhwyster yw'r Craidd y mae ei elfennau'n rhoi cyfleoedd i ymgeiswyr ddatblygu ac ennill tystiolaeth cyrhaeddiad yn y Sgiliau Allweddol.  Mae Rhaglen Opsiynau'r ymgeisydd hefyd yn gallu cynnig llawer o gyfleoedd i ddatblygu a chynhyrchu tystiolaeth ar gyfer Sgiliau Allweddol.

Mae'r Diplomâu Sylfaen, Canolradd ac Uwch yn gymwysterau  arunig. Ni ellir defnyddio gweithgareddau ac asesiadau ar un lefel fel rhan o un arall. Yr eithriad i hyn yw cymwysterau Sgiliau Hanfodol Cymru/Sgiliau Allweddol Ehangach.

Elfennau'r Craidd yw:

· Cymru, Ewrop a'r Byd (CEB), y mae'r ffocws ar faterion gwleidyddol, cymdeithasol, economaidd, a diwylliannol gan eu gosod yng nghyd-destun Cymru, Ewrop (gan gynnwys y D.U.) a'r byd.  Ceir hefyd Fodiwl Iaith.

· Addysg Bersonol a Chymdeithasol (ABCh), sy'n cynnwys datblygu perthnasoedd, datblygiad cynaliadwy ac a fydd yn hyrwyddo dinasyddiaeth weithredol ac iechyd da.  Mae elfen cyfranogi yn y gymuned. 

· Addysg Gysylltiedig â Gwaith (AGG) sy'n cyfoethogi dealltwriaeth o fyd gwaith, pwysigrwydd menter a mentergarwch. 
· Yr Ymchwiliad Unigol sy'n rhoi cyfle i ymgeiswyr ddatblygu eu sgiliau ymholi, meddwl creadigol, rhesymu, prosesu gwybodaeth, cyflwyno a gwerthuso trwy ymchwilio i faes diddordeb yn fanwl. 
· Sgiliau Hanfodol Cymru/Sgiliau Allweddol Ehangach a gaiff eu plannu yn rhaglen astudio pob ymgeisydd naill ai yn y Craidd a/neu'r Opsiynau.

Dysgu Blaenorol

Mae Cymhwyster Bagloriaeth Cymru'r un mor hygyrch i bawb, beth bynnag fo'u rhyw, a'u cefndir ethnig, crefyddol neu ddiwylliannol. Mae'r fanyleb yn rhoi cyfleoedd i ymgeiswyr estyn eu dysgu gydol oes. Wrth ddechrau, dylai  ymgeiswyr sy'n cychwyn ar Gymhwyster Bagloriaeth Cymru fod wedi cyrraedd lefel addysg gyffredinol sy'n gymesur â'u darpar raglenni astudio yn yr Opsiynau.
Nid oes gofynion dysgu blaenorol penodol ar gyfer y fanyleb hon.


Dyddiadau cychwyn ar gyfer cyrsiau Bagloriaeth Cymru

                       Mae rhaglen Bagloriaeth Cymru ymgeiswyr  yn cychwyn ar y diwrnod cyntaf o fis Medi yn y flwyddyn y cofrestrir yr ymgeisydd.  Rhaid cofrestru ymgeiswyr erbyn Hydref 31. Os yw'r ymgeiswyr am ymwneud â gweithgareddau y tu allan i'r dyddiadau hyn, rhaid i CBAC gymeradwyo hyn. 


Dilyniant

Mae'r Diploma Uwch yn adeiladu ar wybodaeth, dealltwriaeth a sgiliau'r ymgeiswyr a enillwyd yng nghamau cynharach addysg, a allai gynnwys Diplomâu Sylfaen neu Ganolradd. Mae hyn yn amlygu pwysigrwydd y berthynas rhwng y tair lefel a'r angen i sicrhau bod ymgeiswyr yn gallu adeiladu ar yr wybodaeth, y ddealltwriaeth a'r sgiliau y maent wedi eu hennill ar bob lefel, gan ganiatáu dilyniant heb ailadrodd neu fynd yn ôl yn ddiangen i rannau o'r cwricwlwm.

Wrth gynllunio ar gyfer dilyniant i'r lefel Uwch, dylai canolfannau anelu at roi rhaglen briodol a mwy heriol sy'n gymesur â lefel Uwch Bagloriaeth Cymru, gan sicrhau bod yr ymgeisydd yn dangos gradd uwch o annibyniaeth bersonol a llai o gefnogaeth ac arweiniad athro nag ar y Lefelau Sylfaen a Chanolradd.


2.
PARATOI I GYFLWYNO BAGLORIAETH CYMRU 


Rôl Uwch Reolwyr

Mae ymrwymiad cryf gan yr uwch reolwyr i gysyniad ac athroniaeth Bagloriaeth Cymru'n ffactor allweddol wrth sicrhau cyflwyno'r cymhwyster yn llwyddiannus. Dylai uwch reolwyr gymryd rhan weithredol wrth ddatblygu a chyflwyno rhaglen CBC.  Dylai Bagloriaeth Cymru gael ei gweld fel cynllun canolfan gyfan a dylid gwneud pob ymdrech i godi ymwybyddiaeth am y cymhwyster ymysg rhanddeiliaid e.e. dysgwyr, rhieni, cyflogwyr lleol a'r gymuned leol.

Cydlyniad y Ganolfan 
Mae'n ofynnol i bob canolfan benodi Cydlynydd cymwys ar gyfer Bagloriaeth Cymru a fydd yn atebol i CBAC am yr holl geisiadau o'r ganolfan. 

Lle caiff y cymhwyster ei gyflwyno ar fwy nag un lefel a/neu efallai i ymgeiswyr cyn-16 ac ôl-16, dylai canolfannau ystyried penodi cydlynwyr eraill i gefnogi gwaith Cydlynydd Bagloriaeth Cymru fel y bo'n briodol.  

Mae'r rôl hon yn cynnwys:

· cymryd rôl arweiniol wrth gynllunio a threfnu rhaglen cyflwyno Bagloriaeth Cymru yn y ganolfan; 

· datblygu dealltwriaeth staff o ofynion Cymhwyster Bagloriaeth Cymru a pholisïau a gweithdrefnau asesu perthnasol y Ganolfan;

· sicrhau ansawdd y gweithgareddau asesu;

· sicrhau ansawdd safonau asesu mewnol;

· bodloni gofynion gweinyddol (yn fewnol ac yn allanol); 

· dosbarthu cylchlythyrau a dogfennau allweddol eraill oddi wrth CBAC;

· sicrhau bod staff perthnasol ac uwch reolwyr yn ymwybodol o gyfleoedd hyfforddi a datblygiadau allweddol; 

· adolygu a gwerthuso arfer asesu, gan gynnwys adborth gan  CBAC.


Cefnogaeth weinyddol

Rhaid i ganolfannau sicrhau bod trefniadau gweinyddol cadarn yn eu lle i gefnogi'r cymhwyster. Mae hyn yn arbennig o bwysig mewn perthynas â chofrestru a chyflwyno ymgeiswyr a mapio a thracio cynnydd a chyrhaeddiad ymgeiswyr.  


Cynllunio i gyflwyno Cwricwlwm Craidd Bagloriaeth Cymru 

            Rhaid i Ganolfannau sicrhau bod rhaglen Bagloriaeth Cymru wedi'i hamserlennu'n briodol gan roi ystyriaeth ddyledus i ofynion penodol ym mhob un o'r elfennau Craidd. Tra'i bod hi weithiau'n ddefnyddiol datblygu gwybodaeth, dealltwriaeth a sgiliau trosglwyddiadwy trwy raglenni Opsiynol, nid yw'n briodol dibynnu ar yr Opsiynau i gyflwyno cwricwlwm Craidd Bagloriaeth Cymru.
Mae hi'n bosibl cysylltu agweddau o Graidd Bagloriaeth Cymru trwy ymdrin â gofynion dwy elfen mewn modd cyfunol. Lle y mabwysiedir dull o'r fath, mae angen o hyd i ymgeisydd fodloni gofynion addysg, dysgu ac amser gwahanol pob cydran fel y nodir yn y Fanyleb. Nid yw cyfrif oriau'n ddwbl yn dderbyniol.

Rhaglen Gyflwyno

Dylai ymgeiswyr sy'n dilyn Bagloriaeth Cymru gymryd rhan mewn rhaglen gyflwyno. Gall ansawdd y rhaglen gyflwyno gael dylanwad mawr ar sut mae ymgeiswyr yn ystyried rhaglen Bagloriaeth Cymru ac ar eu hyder a'u gallu i ennill y Cymhwyster. 

Nod cael rhaglen gyflwyno yw rhoi i ymgeiswyr y cyngor, y gefnogaeth a'r wybodaeth sydd eu hangen arnynt wrth iddyn nhw gychwyn eu cwrs, ac i ddangos sut mae staff yn y ganolfan yn gallu eu tywys a'u cefnogi. Mae rhaglen gyflwyno'n rhoi cyfleoedd i ymgeiswyr fod yn ymwybodol o:
· cyfleoedd i Gydlynydd CBC, Tiwtoriaid Personol a Chydlynwyr Sgiliau Allweddol ac athrawon gyflwyno'r Craidd ac opsiynau i esbonio'u rolau a sut caiff dysgwyr eu cefnogi;
· rôl tiwtorialau grŵp a chyfweliadau un-i-un; 

· y gefnogaeth sydd ar gael o fewn y ganolfan fel llyfrgell/adnoddau dysgu, a phryd a sut y gallan nhw gael defnyddio'r cyfleusterau hyn;
· adnoddau ac arbenigedd a all fod ar gael yn y gymuned leol;
· sut i ddatblygu sgiliau defnyddiol a throsglwyddadwy e.e. sut i ddefnyddio a chyfeirio at ddeunyddiau ffynhonnell.  Mae hi'n arbennig o bwysig i ymgeiswyr ddatblygu eu defnydd o dechnolegau newydd e.e. defnyddio'r rhyngrwyd mewn ffordd effeithiol a phriodol;  

· rheoli amser, bodolaeth dyddiadau terfyn llym a phwysigrwydd cadw atyn nhw;
· pwysigrwydd adeiladu perthnasoedd gwaith defnyddiol gyda'u tiwtoriaid a'u cyfoedion, y gallan nhw fod yn ymwneud â nhw mewn gweithgareddau mentro neu ddigwyddiadau cyfranogi yn y gymuned.
3.
CYNNWYS Y CRAIDD UWCH
Bydd cwblhau'r Craidd yn llwyddiannus yn arwain at Dystysgrif Uwch Bagloriaeth Cymru Lefel 3 CBAC a, gyda lleiafswm penodol o gyrhaeddiad yn eu Hopsiynau, bydd yn cymhwyso ymgeiswyr ar gyfer dyfarniad Diploma Uwch Bagloriaeth Cymru Lefel 3 CBAC. 


Faint o amser y mae'n rhaid ei neilltuo i'r Craidd?

Bydd rhaglen Diploma Uwch Bagloriaeth Cymru fel arfer yn cael ei ddilyn dros ddwy flynedd gan ymgeiswyr ôl-16. O ran yr amser a neilltuir, mae'r Craidd yn cynnwys oriau dysgu dan arweiniad (ODA) ac amser dysgu ychwanegol. 

Mae ODA yn cynnwys gweithgareddau y mae angen i ddysgwyr eu gwneud tra'n cael eu goruchwylio i gwblhau eu cymhwyster, fel: 
· dosbarthiadau

· tiwtorialau

· gwaith ymarferol 

· asesiadau 

Mae'r amser ychwanegol yn cynnwys gweithgareddau heb eu goruchwylio, fel gwaith cartref, ymchwil annibynnol, rihyrsal heb ei oruchwylio, ymweliadau â safleoedd, gwaith maes ac ati.  

Caiff gwerthoedd credyd eu cysylltu ag elfennau unigol o fewn Cymhwyster Bagloriaeth Cymru. Mae credydau'n cydnabod swm y cyrhaeddiad dysgu (Un credyd = 10 awr o amser dysgu) a'r galwadau a wneir gan y dysgu hwnnw ar y dysgwr. Nodir yn y tabl isod ddyraniadau amser nodweddiadol yng Nghraidd  Bagloriaeth Cymru. 

	
	Elfennau
	ODA
	Amser Dysgu Ychwanegol
	Gwerthoedd Credyd

	Cymru, Ewrop a'r Byd
	8 Mater

 allweddol
	60  
	20

         
	8

	
	Modiwl Iaith
	20 
	
	2

	Addysg Bersonol a Chymdeithasol
	4 Elfen
	30 
	        40
	10

	
	Cyfranogi yn y Gymuned
	30
	
	

	Addysg Gysylltiedig â Gwaith
	Gweithio gyda chyflogwr
	30 
	40


	10

	
	Menter Tîm
	30 
	
	

	Ymchwiliad Unigol
	
	20 
	30
	5

	CYFANSWM
	
	350
	35

	Tiwtora/Mentora
	Cyfweliadau un-i-un
	6
	


               Nid yw'r tabl yn cynnwys Cymwysterau Sgiliau Hanfodol Cymru/Sgiliau Allweddol Ehangach, sydd hefyd yn ofyniad Craidd Bagloriaeth Cymru. Mae elfennau Craidd Bagloriaeth Cymru wedi eu dylunio fel y gellir eu defnyddio i greu tystiolaeth ar gyfer ffolios Sgiliau Hanfodol Cymru/Sgiliau Allweddol Ehangach. 

           Sut caiff Craidd Bagloriaeth Cymru ei asesu?
Mae asesu yng Nghymhwyster Bagloriaeth Cymru wedi ei seilio ar Ddyddiadur yr Ymgeisydd, Ffeil Gynnydd y Ganolfan a'r Ymchwiliad Unigol.

           Dyddiadur yr Ymgeisydd
Mae’n rhaid i’r holl ymgeiswyr lenwi Dyddiadur yr Ymgeisydd CBAC. Mae’r fersiwn cyfredol ar gael yn y rhan ‘Hanfodion’ ar wefan Bagloriaeth Cymru.
(http://www.wbq.org.uk/eng/wbq-home-2010/wbq_2010_essentials-2/wbq-diaries.htm)
Mae Dyddiadur yr Ymgeisydd yn darparu tystiolaeth i arddangos sut mae profiadau’r ymgeisydd a enillwyd drwy CEB, ABCh a AGG wedi’i helpu i ddatblygu ei wybodaeth a’i ddealltwriaeth ym mhob cydran.

Er mwyn llwyddo, rhaid i’r ymgeisydd:

· lenwi’r holl flychau yn yr holl adrannau yn Nyddiadur yr Ymgeisydd i’r safon berthnasol ar lefel Uwch;

· nodi ac ystyried yr hyn a ddysgwyd o’r gweithgareddau a gyflawnwyd;
· cynhyrchu sylwadau cynhwysfawr a rhesymegol;
· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r aseswr ddilysu bod yr ymgeisydd wedi cwrdd â’r holl ofynion yn yr holl gydrannau gan arwyddo a dyddio’r dudalen flaen.
Mae rhagor o wybodaeth ac arweiniad ar lenwi Dyddiadur yr Ymgeisydd ar gael ar wefan Bagloriaeth Cymru.

           Ffeil Gynnydd y Ganolfan
Mae'n ofynnol i Ganolfannau ddarparu Ffeil Gynnydd y Ganolfan, sy'n helpu i roi Dyddiadur Unigol yr Ymgeisydd mewn  Cyd-destun. 

Mae'r dystiolaeth yn Ffeil Gynnydd y Ganolfan yn cynnwys; 

· amlinell o raglen  Bagloriaeth Cymru  ymgeiswyr wedi'i chofnodi ar ffurflen WB2. Lle y mae nifer o Grwpiau Dysgu/Meysydd Rhaglen Galwedigaethol, rhaid cyflwyno amlinell cynllun cyflwyno -WB2 am bob un.

· casgliad cynrychioliadwy o dystiolaeth wedi'i thynnu o'r rhaglen hon. 

Yn gyffredinol bydd Ffeil Gynnydd y Ganolfan yn rhoi synnwyr cryfo sut cafodd  Bagloriaeth Cymru ei chyflwyno gan ganolfan a'r ystod o gyfleoedd a phrofiadau a roddwyd i ymgeiswyr. 
           Ymchwiliad Unigol
Mae'r Ymchwiliad Unigol yn rhoi cyfle i ymgeiswyr gynnal astudiaeth annibynnol. Dylai'r Ymchwiliad Unigol ehangu gwybodaeth a dealltwriaeth o agwedd ar Graidd Bagloriaeth Cymru neu Opsiynau neu destun o ddiddordeb personol. I basio'r Ymchwiliad Unigol rhaid i ymgeiswyr fodloni gofynion yr holl feini prawf asesu.

       Elfennau Craidd Bagloriaeth Cymru

4.  Cymru, Ewrop a'r Byd  (Elfennau 1 – 4)
          Beth yw nodau'r elfen hon?
Y mae'r elfen ‘Cymru, Ewrop a'r Byd’ hon o Gymhwyster Bagloriaeth Cymru'n rhoi cyfleoedd i ymgeiswyr ymwneud ag ystod o faterion cyfoes yn ymwneud â Chymru, y D.U., Ewrop a'r byd. Mae'n adeiladu ar ofynion ‘Cymru, Ewrop a'r Byd: fframwaith i ddysgwyr 14 i 19 oed yng Nghymru’.

Ei nod yw:

· adeiladu ar wybodaeth, dealltwriaeth a phrofiadau a enillir gan ymgeiswyr trwy ddilyn cyfres o raglenni ar Gyfnodau Allweddol cynharach;

· helpu ymgeiswyr i gael mwy o wybodaeth am yr hyn y mae'n ei olygu i fyw yng Nghymru, y D.U., Ewrop a'r byd;

· annog ymgeiswyr i fabwysiadu dull 'dysgu trwy wneud' gyda phwyslais ar gymryd rhan yn weithredol, gan eu helpu felly i berthnasu eu dysgu i'w profiadau bob dydd; 

· darparu cyfleoedd i ymgeiswyr i feithrin ac i ymarfer ystod o Sgiliau Allweddol/ Sgiliau Hanfodol Cymru  trwy brofiadau ymarferol.

          Sut dylid ymdrin â'r elfen hon?

Rhaid rhoi chwe deg o oriau dysgu dan arweiniad i'r elfen hon gan gynnwys ymweliadau, sesiynau 'ymarferol', siaradwyr gwadd a gweithgareddau eraill cysylltiedig â'r elfen. Yn ogystal â hyn rhaid rhoi ugain awr o ddysgu dan arweiniad i'r Modiwl Iaith.

Dylid annog ymgeiswyr i ymchwilio i feysydd o ddiddordeb trwy ystod gytbwys o gyd-destunau, gan sicrhau eu bod, ar draws eu rhaglenni, yn mynd i'r afael ag ystod o raddfeydd e.e. lleol, Cymru, y D.U., Ewrop a'r byd. 

Bydd y dull a fabwysiedir hefyd yn cael ei ddylanwadu gan ffactorau eraill, gan gynnwys: 

· lleoliad a natur y Ganolfan a'r gymuned y mae'r ymgeiswyr yn byw ynddo (e.e. lleoliad gwledig neu drefol, Cymraeg neu Saesneg ei iaith);

· diddordebau'r ymgeiswyr eu hunain (e.e. chwaraeon, y cyfryngau,  adloniant, hobïau);

· materion cyfredol sy'n wynebu Cymru, y D.U., Ewrop a'r byd; (e.e. materion ariannol a chyflogaeth sy'n wynebu pobl ifanc, gwrthweithio bygythiad terfysgaeth, yfed ar y sbri);
· sut gallai gweithgaredd neu brofiad gynhyrchu tystiolaeth i'w chynnwys ym mhortffolios Sgiliau Allweddol/Sgiliau Hanfodol Cymru.
Nid yw'r rhain yn feysydd astudio digyswllt i'w hastudio ar wahân. Mae'r Elfennau'n cynnig ffyrdd o edrych ar y profiad o fyw yng Nghymru, y D.U., Ewrop a'r byd. Mae hi hefyd yn bosibl cyflwyno elfen CEB mewn ffordd integredig trwy ddull thematig. Bydd rhai gweithgareddau'n ymwneud â dwy neu ragor o'r Elfennau.  Er enghraifft, gallai sesiwn drafod gyda chynrychiolydd o elusen fel Oxfam neu Achub y Plant fynd i'r afael â materion gwleidyddol, cymdeithasol ac economaidd. 

Dylai'r dull yn CEB annog dulliau dysgu 'dysgu trwy wneud' gan gynnwys, lle y bo'n bosibl, weithgareddau ymarferol neu rai wedi'u harwain gan yr ymgeisydd yn hytrach na'r athro.

Mae'r Elfennau a nodir isod yn cynnig enghreifftiau o feysydd astudio posibl a gweithgareddau posibl a awgrymir na ddylid eu hystyried yn 'gynnwys rhagnodedig'. Awgrymiadau yn unig yw'r rhain, ac ar yr amod yr eir i'r afael â ffocws yr Elfen, gall canolfannau ddewis astudio pob Elfen mewn gwahanol ffyrdd sy'n briodol i anghenion eu hymgeiswyr ac i adnoddau'r ganolfan ei hun. 

            Caiff cynnwys yr elfen hon ei chrynhoi yn y tabl isod gyda gweithgareddau posibl ar gyfer addysgu a dysgu'n cael eu hawgrymu. 

	ELFEN
	MATER ALLWEDDOL
	GWEITHGAREDDAU POSIBL

	1. Materion Gwleidyddol

Y mae'r Elfen hon yn darparu cyfleoedd i ymgeiswyr gymryd rhan mewn dadl am baham y dylai pobl ymhél â gwleidyddiaeth a materion gwleidyddol, a'r ffyrdd y gall gwledydd helpu i wella cydweithrediad a dealltwriaeth ryngwladol. 


	1. Pam dylai pobl  
ymhél â gwleidyddiaeth 
a materion
gwleidyddol.


	· Agweddau poblogaidd tuag at etholiadau, gwleidyddiaeth a gwleidyddion.

· Beth yw ystyr byw mewn 'democratiaeth seneddol'.

· Y ffyrdd y gellir craffu ar weithredoedd gwleidyddion.

· Meysydd gwneud penderfyniadau ar wahanol lefelau (plwyf/cymuned/ awdurdodau lleol, y Cynulliad Genedlaethol, senedd y D.U., yr U.E.).

· Y gwahanol ffyrdd y gall penderfyniadau gwleidyddol gael effaith yn lleol, yn genedlaethol ac yn fyd-eang.

	
	2.  Y ffyrdd y gall gwledydd, naill ai ar y cyd neu'n unigol, weithio i wella cydweithrediad a dealltwriaeth ryngwladol.


	· Gwaith y Cenhedloedd Unedig.

· Y ffyrdd y mae gwledydd yn ceisio datrys eu gwahaniaethau.

· Y ffactorau sy'n cyfrannu at aflonyddwch mewn gwledydd unigol a thyndra rhyngwladol.

· Pwysigrwydd gwaith asiantaethau cymorth dyngarol mewn ymateb i drychinebau naturiol ac mewn meysydd o dyndra.

· Goblygiadau ymyrraeth weithredol ar gyfer gwledydd sydd o dan sylw a'u pobl.

	Elfen 2.   

Heriau cymdeithasol ac ymatebion

Mae'r elfen hon yn rhoi cyfleoedd i ymgeiswyr ystyried y materion cymdeithasol y mae pobl yn eu hwynebu ac ymatebion iddynt, ac ystyriaeth o sefyllfa'r iaith Gymraeg.


	1. Y materion cymdeithasol sy'n wynebu pobl yn eu bywyd bob dydd a'r ymatebion iddynt.
	· Etifeddiaeth y gorffennol a sut y gall effeithio ar gymunedau heddiw.

· Sut gall difreintedd cymdeithasol ac anghydraddoldeb effeithio ar bobl a chymunedau.

· Y camau a gymerir i drin materion o ddifreintedd cymdeithasol ac anghydraddoldeb.

· Pwysigrwydd addysg a materion iechyd.

· Sut mae gwahanol grwpiau cymdeithasol ac ethnig yn cyfrannu i ddatblygiad cymunedau heddiw.

· Effaith gwefannau rhwydweithio cymdeithasol ar bobl ifanc.

· Y pryderon am gyfleusterau lleol a gwasanaethau cyhoeddus.

· Incwm cymharol mewn gwahanol rannau o Gymru a'r D.U..

	
	2.  Sefyllfa'r iaith Gymraeg yn y Gymru gyfoes.
	· Dadansoddiad cyfrifiad yn ôl proffil oed a dosbarthiad siaradwyr Cymraeg dros y 100 mlynedd diwethaf

· Defnydd o'r Gymraeg yn y gweithle.

· Y ffyrdd y mae'r cyfryngau'n cefnogi'r Gymraeg.

· Agweddau newidiol at y Gymraeg.

· Goblygiadau byw mewn cymdeithas ddwyieithog.


Rhaid i ymgeiswyr ystyried wyth Mater Allweddol, dau Fater Allweddol am bob un o'r pedair elfen ganlynol:

	Elfen 3. 

Effaith newid economaidd a thechnolegol

Y mae'r Elfen hon yn rhoi cyfle i ymgeiswyr ystyried yr heriau a osodir gan newid economaidd a thechnolegol cyflym, a'r ffyrdd o ddarlunio delwedd economaidd a thechnolegol Cymru.


	1. Yr heriau a osodir gan newid economaidd a thechnolegol cyflym
	· Pwysigrwydd cydnabod etifeddiaeth y gorffennol.

· Datblygiadau economaidd diweddar yng Nghymru.

· Cyfleoedd gwaith a chyflogaeth yng Nghymru.

· Effaith adfywio tiroedd dociau.

· Materion a godir gan gyflogi gweithwyr tramor.

· Goblygiadau'r chwyldroadau technolegol a chyfathrebu.

· Yr her o sicrhau polisïau datblygu cynaliadwy/ llesol i'r amgylchedd a thwf economaidd. 

· Sut mae technoleg newydd yn effeithio ar siopau a busnesau yn yr ardal leol.

· Adolygu grantiau  Ewropeaidd a sut maent / byddant yn effeithio ar isadeiledd economaidd ardal.



	
	2 Ffyrdd o ddarlunio delwedd economaidd a thechnolegol Cymru
	· Delweddau arwynebol newidiol o Gymru.

· Y ffyrdd y mae busnesau a diwydiant yn darlunio delwedd o Gymru.

· Pwysigrwydd twristiaeth i economi Cymru.

· Sut mae digwyddiadau chwaraeon mawr wedi newid delwedd fyd-eang o Gymru.

· Sut mae cynlluniau'n denu busnesau tramor i Gymru.

· Ymchwilio i waith sefydliadau sy'n gweithio i ddenu buddsoddiad i Gymru;

· Cymharu'r ffyrdd y mae Cymru a gwledydd eraill fel yr Alban ac Iwerddon yn ceisio denu buddsoddiad tramor. 


	Elfen 4.

Treftadaeth ac agweddau diwylliannol

Mae'r Elfen hon yn rhoi cyfleoedd i ymgeiswyr ystyried sut mae modd cynyddu ymwybyddiaeth o dreftadaeth a diwylliant Cymru a'r ffyrdd y gall dylanwadau amlddiwylliannol effeithio ar fywyd pobl.

	1. Sut mae modd cynyddu ymwybyddiaeth o dreftadaeth a diwylliant Cymru.


	· Pa mor llwyddiannus y caiff treftadaeth Cymru ei hyrwyddo?

· Sut gall mwy o bobl gael eu perswadio i gymryd diddordeb byw mewn diwylliant a'r celfyddydau yng Nghymru?

· Y ffyrdd y mae beirdd, ysgrifenwyr, cerddorion ac artistiaid yn darlunio Cymru o fewn y wlad ac i wledydd eraill. 

· Yr amrywiaeth o brofiadau diwylliannol yng  Nghymru.

· Sut mae rhaglenni teledu'n portreadu diwylliant Cymru.



	
	2. Y ffyrdd y gall dylanwadau amlddiwylliannol effeithio ar fywyd pobl.
	· Cyfraniad cymunedau ethnig i gyfoethogi profiadau diwylliannol.

· Effaith dylanwadau amlddiwylliannol mewn cerddoriaeth, bwyd, ffasiwn, chwaraeon ac ati.

· Effaith y cyfryngau o ran sut mae pobl yn ymateb i ddylanwadau amlddiwylliannol.

· Sut mae'r rhyngrwyd a theledu lloeren wedi dod â diwylliant byd-eang i mewn i'r cartref.


            Sut caiff yr elfen hon ei hasesu? 

Rhaid i’r ymgeiswyr gwblhau rhan Cymru, Ewrop a’r Byd yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:

http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi’r holl flychau ym mhob adran yr wyth Mater Allweddol, 2 Fater Allweddol am bob Elfen o gydran CEB i’r safon berthnasol ar lefel Uwch;

· nodi ac ystyried yr hyn a ddysgwyd o’r gweithgareddau a gyflawnwyd;
· cynhyrchu sylwadau cynhwysfawr a rhesymegol;
· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 60 awr yn astudio a gwneud yr 8 Mater Allweddol gan arwyddo a dyddio’r dudalen flaen.

Rhoddir 8 credyd am gyflawni Materion Allweddol CEB yn llwyddiannus.

.


MODIWL IAITH

Mae gan elfen Cymru, Ewrop a'r Byd hefyd Fodiwl Iaith. Yn y modiwl hwn mae myfyrwyr yn datblygu sgiliau iaith yn eu dewis iaith. Gall hyn fod o lefel dechreuwyr neu wedi'i adeiladu ar sgiliau a enillwyd eisoes. Rhaid i ymgeiswyr dreulio 20 awr ar y Modiwl Iaith. Gall mwy nag 20 awr gael eu hadeiladu i'r modiwl iaith trwy ei gysylltu â Materion Allweddol yn 'Cymru, Ewrop a'r Byd' e.e. y ffyrdd y gall dylanwadau amlddiwylliannol effeithio ar fywyd pobl.
           Beth yw nodau'r Modiwl Iaith?

Nod y Modiwl Iaith yw: 

· datblygu sgiliau iaith yr ymgeisydd;

· dangos dilyniant o'u lefel flaenorol yn yr iaith;

· datblygu gallu'r ymgeisydd i ddysgu iaith yn annibynnol;

· codi ymwybyddiaeth o amrywiaeth ieithyddol a diwylliannol.

          Sut dylid ymdrin â'r elfen hon?

Gall ymgeiswyr ddechrau eu hastudiaeth o'r Modiwl Iaith o amrywiaeth o fannau cychwyn gwahanol. Bydd rhai eisoes wedi datblygu sgiliau iaith a'u gallu yn eu dewis iaith a bydd hyn yn golygu adeiladu ar sgiliau a enillwyd eisoes. Yn aml bydd ymgeiswyr yn dechrau astudio iaith newydd. Fodd bynnag, mae hi'n bwysig nodi bod rhaid i'r Modiwl Iaith gael ei gymryd yn ystod rhaglen astudio Bagloriaeth Cymru yr ymgeisydd, sy'n cychwyn ar ddiwrnod cyntaf mis Medi yn y flwyddyn y cofrestrir yr ymgeisydd.

Nid oes cynnwys rhagnodedig na dull a argymhellir i ymdrin â'r Modiwl Iaith a gall ymgeiswyr astudio unrhyw iaith dramor fodern, Cymraeg Ail Iaith neu iaith arwyddion. Ni fydd pob ymgeisydd am gael yr un canlyniadau o'r Modiwl Iaith. Dylid darparu rhaglen astudio sy'n bodloni anghenion yr ymgeiswyr unigol. 
Rhaid i ymgeiswyr dreulio lleiafswm o ugain awr ar y Modiwl Iaith. Gall canolfannau ymdrin â'r Modiwl Iaith mewn amrywiaeth o wahanol ffyrdd sy'n briodol i anghenion yr ymgeiswyr.  

Gall hi fod yn bosibl trefnu cyflwyno'r Modiwl Iaith ar y cyd â Chanolfan arall, efallai gan ddefnyddio fideo-gynadledda neu drefnu bod ymgeiswyr o wahanol ganolfannau'n cael eu dysgu ynghyd am wythnos iaith neu dros gyfnod o amser. 

Ymgeiswyr â gwybodaeth flaenorol 

	Astudiaeth flaenorol
	Cyfleoedd dilyniant

	TGAU Cymraeg ail iaith


	UG Cymraeg ail iaith

Iaith ar Waith 

	TGAU mewn iaith fodern 

e.e. Ffrangeg


	UG neu gymhwyster lefel 3 mewn iaith fodern, NVQ lefel 2 

e.e. UG Ffrangeg 



	Dim Saesneg
	Cymwysterau Saesneg ail iaith.


                     Ymgeiswyr sy'n cychwyn ar iaith newydd

Mae iaith i ddechreuwyr yn ddewis poblogaidd, gan fod hyn yn newydd ac yn wahanol a gall yr ymgeiswyr weld cynnydd ar unwaith o fewn 20 awr. Dylai'r pwyslais fod ar sgiliau llafar. Mae'r arfer gorau'n cynnwys bod ymgeiswyr yn cael gwersi iaith sy'n anelu at gysylltu sgiliau'r iaith sy'n cael ei hennill â phwrpas penodol - i'w defnyddio ar wyliau, ar gyfer defnydd cymdeithasol neu yn eu gyrfa yn y dyfodol. Caiff ymgeiswyr eu cyflwyno i ddiwylliant yr iaith fel y bo'n briodol. 

Gellir ystyried ystod eang o ieithoedd.

· Mandarin, Siapanëeg, Rwsieg, Eidaleg, Ffrangeg, Sbaeneg., Almaeneg

· Iaith Arwyddion Prydeinig  neu Mekaton

Mae amrywiaeth o gymwysterau bach iaith ar gael i ddechreuwyr, a all gynnig cymhwyster arall i'r ymgeiswyr,  tra'n bodloni gofynion y modiwl iaith. 

          Sut caiff yr elfen hon ei hasesu?

Rhaid i’r ymgeiswyr gwblhau rhan modiwl iaith yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:

http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi’r holl flychau ar y dudalen i’r safon berthnasol ar lefel Uwch;

· nodi ac ystyried yr hyn a ddysgwyd o’r gweithgareddau a gyflawnwyd;
· cynhyrchu sylwadau cynhwysfawr a rhesymegol;
· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 20 awr yn astudio a gwneud y modiwl iaith gan arwyddo a dyddio’r dudalen flaen.

Rhoddir 2 gredyd am gyflawni’r modiwl Iaith yn llwyddiannus.

5. ADDYSG BERSONOL A CHYMDEITHASOL

         Beth yw nodau'r elfen hon?
Mae'r elfen Addysg Bersonol a Chymdeithasol (ABCh) wedi'i seilio ar yr wybodaeth, y ddealltwriaeth a'r sgiliau fel y'u diffinnir gan fframwaith addysg bersonol a chymdeithasol anstatudol i rai 7-19 mlwydd oed yng Nghymru.  

Nod yr elfen ABCh yw:
· adeiladu ar yr wybodaeth, y ddealltwriaeth a'r sgiliau a ddatblygwyd yn ystod addysg ABCh cyn-16 yr ymgeiswyr;
· datblygu ystod o sgiliau angenrheidiol i wneud dewisiadau gwybodus am faterion personol a chymdeithasol;

· darparu cyfleoedd i ymgeiswyr ymdrin ag ystod o brofiadau a gweithgareddau a fydd yn hyrwyddo lles personol a chymdeithasol ymgeiswyr, gan eu helpu i ddatblygu synnwyr o hunan-werth a chael  perthynas effeithiol ag eraill. 

   Sut dylid ymdrin â'r elfen hon?

             Rhaid rhoi chwe deg o oriau dysgu dan arweiniad i'r elfen ABCh.  Disgwylir i ymgeiswyr ystyried un Mater Allweddol o blith pob un o Elfennau 1-4 a hefyd gwblhau gofynion Cyfranogi yn y Gymuned yn Elfen 5.

· 30 awr am y pedair elfen gyntaf;

· 30 awr ar gyfer Elfen 5, Cyfranogi yn y Gymuned.

Dylai'r dull yn ABCh annog dulliau dysgu 'dysgu trwy wneud' gan gynnwys, lle y bo'n bosibl, weithgareddau ymarferol neu rai wedi'u harwain gan yr ymgeisydd yn hytrach na'r athro. Gall canolfannau ymdrin â phob Elfen a Mater Allweddol mewn gwahanol ffyrdd sy'n briodol i anghenion yr ymgeiswyr ac i adnoddau'r ganolfan ei hun. Mae hi'n  bosibl cyflwyno'r pedair elfen gyntaf o'r elfen ABCh mewn ffordd integredig, trwy ddull thematig. 

Mae arweiniad ar y we wedi'i ddatblygu i gefnogi gweithredu darpariaeth ABCh eang, gytbwys a holistig ar sail y fframwaith ABCh. Mae'r arweiniad ar gael yn: www.wales.gov.uk/personalandsocialeducation.

            Caiff cynnwys yr elfen hon ei chrynhoi yn y tabl isod gyda gweithgareddau posibl ar gyfer addysgu a dysgu'n cael eu hawgrymu. 

	ELFEN
	MATER ALLWEDDOL
	GWEITHGAREDDAU POSIBL

	1. Perthnasoedd Cadarnhaol


	1. Yr heriau sy'n wynebu bywyd yng nghymdeithas heddiw
	· Pwy sy'n cefnogi pobl sy'n wynebu tlodi a

      dyled.

· Y ffyrdd y mae dull o fyw pobl ifanc yn cael ei ddylanwadu gan bwysau cyfoedion.

· Effaith gwefannau rhwydweithio cymdeithasol.

	
	2.  Gwerth cyfeillgarwch
	· Ffurfio perthnasoedd cefnogol sy'n parchu.

· Y sgìl o drafod ymddygiad mewn perthynas.

· Credoau a gwerthoedd personol - yr effaith ar hunaniaeth a ffordd o fyw.

	
	3. Natur perthnasoedd yn y gymuned ehangach rydyn ni'n byw ynddi
	· Ffactorau sy'n gwneud gwahanol gymunedau.

· Ffynonellau posibl o wrthdaro a sut mae eu datrys.

· Cydnabod amrywiaeth mewn cymunedau a pharchu gwahanol ddiwylliannau a gwreiddiau ethnig.

	2.

Iechyd a lles emosiynol
	1. Manteision ffordd o fyw iach fel targed gydol oes
	· Gofal iechyd corfforol, gofal iechyd meddwl a gofal iechyd atal salwch.

· Trafodaeth am beth yw salwch cysylltiedig â straen (pryderon, ffobias a straen arholiad). 

· Dadansoddiad o ddeiet pobl ac arferion bwyta. 

· Trafodaeth o bwysigrwydd byw'n iach.



	
	.       

1.          2. Gwerth datblygu  agwedd gyfrifol tuag at rywioldeb

        
	· Adnabod canlyniadau gweithgaredd rhywiol o ran yr unigolyn a pherthnasoedd personol. 

· Ymweliad gan wirfoddolwyr â phrofiad cynghori i drafod materion a all fod gan fyfyrwyr.

· Gwahaniaethau diwylliannol ac agweddau at rywioldeb.

	
	1.

3. T         3. Niwed posibl 

               camddefnyddio

               sylweddau


	· Sut mae'r cyfryngau'n portreadu pobl ifanc a'u hagweddau at smygu, diod a chyffuriau.

· Twf diwylliant yfed ar y sbri.

· Canlyniad gyrru heb fod yn ffit.

· Effaith camddefnyddio sylweddau ar drais yn y cartref. 


               Cynnwys

Rhaid i ymgeiswyr astudio pedwar Materion allweddol, un Mater Allweddol o bob Elfen.

	3.  Dinasyddiaeth weithredol
	1. Nodweddion allweddol y broses ddemocrataidd


	· Y berthynas rhwng Cynulliad Cymru, Senedd y D.U. a'r Senedd Ewropeaidd.

· Y cysyniad o 'ethol' cynrychiolydd.

· Goblygiadau a chanlyniadau systemau annemocrataidd o lywodraethu.

· Rôl grwpiau pwyso.



	
	2. Gwerth datblygiad moesol ac ysbrydol
	· Sut mae credoau a gwerthoedd personol yn effeithio ar ffordd o fyw a hunaniaeth unigolion.

· Y berthynas rhwng yr eglwys a'r wladwriaeth.

· Cabledd mewn diwylliant modern.

· Materion oed a mater ewthanasia.

· Agweddau ar wahanol grefyddau.

· Materion moesol e.e. y gosb eithaf.



	
	3. Gwybod eich hawliau dynol a chyfreithiol


	· Cyfraith y D.U. a hawliau dynol.

· Hawliau pobl ifanc yng Nghymru a mannau eraill

· Rhyddid gwybodaeth a chyfrinachedd y llywodraeth.

· Ffoaduriaid a cheiswyr lloches.



	4.    Datblygiad cynaliadwy a dinasyddiaeth fyd-eang
	1. Y cysylltiadau rhwng cymdeithas, yr economi a'r amgylchedd


	· Yr angen am ymateb lleol a byd-eang.

· Twf mewn ynni amgen.

· Adnabod a chodi ymwybyddiaeth.

· Effaith llygredd diwydiannol.

	
	2. Byw'n gynaliadwy
	· Beth yw cynaliadwyedd? Codi ymwybyddiaeth.

· Arbed ynni a lleihau gwastraff.

· Hyrwyddo'r defnydd o gynnyrch llesol i'r amgylchedd.



	
	3. Cyfrifoldeb yr unigolyn wrth hyrwyddo dinasyddiaeth fyd-eang


	· Cyfraniad  sefydliadau sy'n ymgyrchu dros newid.

· Codi arian i hyrwyddo dinasyddiaeth fyd-eang, prynu anrhegion trwy Oxfam, Cafod ac ati.

· Operation Christmas Child.

· Hyrwyddo Masnach Deg - gwerthu cynnyrch yn y ganolfan.



Sut caiff yr elfen hon ei hasesu?

Rhaid i’r ymgeiswyr lenwi’r adran Addysg Bersonol a Chymdeithasol yn Nyddiadur yr Ymgeisydd sy’n hanfodol sydd ar gael yn rhan ‘Hanfodion’ ar wefan Bagloriaeth Cymru:

http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi’r holl flychau am bob un o bedair Elfen cydran ABCh i’r safon berthnasol ar lefel Uwch;

· nodi ac ystyried yr hyn a ddysgwyd o’r gweithgareddau a gyflawnwyd;

· cynhyrchu sylwadau cynhwysfawr a rhesymegol;

· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 30 awr yn astudio a gwneud y pedair Elfen gan arwyddo a dyddio’r dudalen flaen.

Rhoddir 10 credyd am gyflawni cydran ABCh gan gynnwys Cyfranogiad Cymunedol yn llwyddiannus.


CYFRANOGI YN Y GYMUNED

Dylai Cyfranogi yn y Gymuned olygu bod ymgeiswyr yn gwirfoddoli'n weithredol yn y gymuned. Rhaid i hyn ymwneud â'r byd real a'r gymuned ehangach, y tu allan i'r dosbarth.  Dylai ymgeiswyr dreulio tri deg o oriau ar y gweithgaredd hwn. Pan yn cynllunio, cynnal a gwerthuso eu cyfranogiad cymunedol, dylai ymgeiswyr arddangos annibyniaeth a chyfrifoldeb. Dylent allu gweithio'n hyblyg, yn greadigol ac yn effeithiol ag eraill lle'n briodol.
     Beth yw nodau'r elfen hon?
Nod yr elfen Cyfranogi yn y Gymuned o ABCh yw: datblygu ymwybyddiaeth o ystyr bod yn ddinesydd gweithredol a chyfrifol. Ei nod yw rhoi cyfleoedd i ymgeiswyr gymryd rhan eu hunain mewn cyfranogi gweithredol yn y gymuned. 

Wrth baratoi a chynllunio ar gyfer cyfranogi yn y gymuned, dylai ymgeiswyr  adnabod ac ymchwilio i faterion ac anghenion perthnasol. Ar ôl gwneud eu gweithgaredd cyfranogi yn y gymuned, dylid rhoi amser i werthuso. O'r tri deg o oriau a neilltuir ar gyfer cyfranogi yn y gymuned, dylid neilltuo tua 5 awr ar gyfer cynllunio a gwerthuso'r gweithgaredd.
      Sut dylid ymdrin â'r elfen hon?
Mae enghreifftiau o weithgareddau posibl yn cynnwys: 

· gweithgareddau'n cyfrannu at wella'r amgylchedd;

· helpu gyda disgyblion iau (mewn sefyllfa ysgol) e.e. cefnogaeth cyfoedion 

· cynlluniau, prosiect, gwaith darllen, gwaith TGCh,  gweithgareddau chwaraeon (gan gymryd cyfrifoldeb am hyfforddi/ sesiynau ymarfer), gweithgareddau diwylliannol (corau, cynyrchiadau drama);

· cymryd rhan mewn gweithgareddau mewn gwersyll haf neu mewn gweithgareddau a drefnir gan fudiad fel yr Urdd neu'r Sgowtiaid/Geidiau;

· gweithgareddau codi arian i elusennau, neu unrhyw faterion neu achosion lleol y gall y ganolfan fod yn ymwneud â nhw. 

· gwaith gwirfoddol mewn cartref nyrsio/preswyl neu ganolfan ddydd;

· cynorthwyo mewn grŵp chwarae gan weithio gyda phlant meithrin/blynyddoedd cynnar; rhan o wobr Dug Caeredin.
	Tasg
	Cyd-destun posibl

	Ymchwilio a gwerthuso cyfleoedd posibl
	Ffocysu ar yrfa yn y dyfodol, astudio dyheadau neu drefnu amrywiaeth o siaradwyr i siarad am y cyfleoedd gwirfoddoli sydd ar gael.



	Cynllunio a pharatoi
	Cysylltu â'r person, y grŵp cymunedol neu sefydliad.



	Iechyd a diogelwch
	Ceisio cyngor a chynnal asesiadau risg. 

Sicrhau bod gan y darparwr yswiriant digonol.



	Gwerthuso
	Ystyried manteision y profiad.






Sut caiff yr elfen hon ei hasesu?

Rhaid i’r ymgeiswyr lenwi’r adran Cyfranogiad Cymunedol yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:

Rhaid i’r Ymgeisydd:

· lenwi’r holl flychau ar dudalen Cyfranogiad Cymunedol i’r safon berthnasol ar lefel Uwch;
· nodi ac ystyried yr hyn a ddysgwyd o’r gweithgareddau a gyflawnwyd;
· cynhyrchu sylwadau cynhwysfawr a rhesymegol;
· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 30 awr yn ateb gofynion cydran Cyfranogiad Cymunedol gan arwyddo a dyddio’r dudalen flaen.

Rhoddir 10 credyd am gyflawni Cyfranogiad Cymunedol sydd yn rhan o Addysg Bersonol a Chymdeithasol. 

6.
ADDYSG GYSYLLTIEDIG Â GWAITH
                        Mae elfen Addysg Gysylltiedig â Gwaith (AGG) yn mynd i'r afael â gwybodaeth, dealltwriaeth a sgiliau fel y'u diffinnir yn y ddogfen fframwaith, ‘Gyrfaoedd a byd gwaith: Fframwaith i rai 11 i 19 oed yng Nghymru.’        

          Beth yw nodau'r elfen hon?
Prif bwrpas elfen AGG yw galluogi ymgeiswyr i gael golwg ar fyd gwaith a dod yn fwy mentrus a hyderus trwy gymryd rhan mewn gweithgaredd mentro. Bydd cymryd rhan yn yr elfen hon yn rhoi i ymgeiswyr y cyfle i ymchwilio i agweddau ar gyflogaeth ac i ystyried eu profiadau wrth gynllunio eu gyrfaoedd mewn ffordd realistig a gwybodus.  

Caiff sgiliau generig ehangach fel gwaith tîm, datrys problemau, cyfathrebu, cynllunio a rheoli eu datblygu wrth ddilyn yr elfen hon.  

                     Mae fframwaith Gyrfaoedd a Byd Gwaith wedi'i ategu gan arweiniad wedi'i gynllunio i roi i gydlynwyr ddetholiad o ddeunyddiau allweddol i'w cynorthwyo wrth reoli'r maes hwn. 

Nod elfen AGG yw rhoi i ymgeiswyr:

· gyfleoedd i ddeall yn well natur bywyd gwaith trwy weithio'n uniongyrchol gyda chyflogwyr;

· cyfleoedd penodol a  pherthnasol ar gyfer defnyddio a datblygu Sgiliau Allweddol/Sgiliau Hanfodol Cymru mewn amgylchedd gwaith;

· gwell dealltwriaeth o ddeall hawliau a chyfrifoldebau gweithwyr a phwysigrwydd dilyn arferion gweithio diogel, cywir;

· y cyfle i weithio gydag eraill, ac i ddatblygu agweddau a dulliau mwy mentrus;

· gwell dealltwriaeth o'r cyfleoedd am yrfaoedd yn y dyfodol ac i ddechrau meddwl fwy o ddifri am eu bwriadau gyrfa.

          Sut dylid ymdrin â'r elfen hon?
Rhaid neilltuo chwe deg o oriau dan arweiniad i'r elfen hon.

Caiff yr amser hwn ei rannu rhwng y ddwy Elfen ganlynol:

· Gweithio gyda Chyflogwr (tri deg awr);

· Gweithgaredd Menter Tîm (tri deg awr)

Dylai'r gweithgareddau ymarferol wella hunanymwybyddiaeth ymgeiswyr, eu gwneud yn fwy cyflogadwy a mentrus, eu galluogi i feddwl yn well am lwybrau a chyfeiriadau gyrfa posibl, ac ymchwilio i'w hagweddau a'u diddordebau newidiol.
          Gweithio gyda Chyflogwr
O fewn ffrâm amser o 30 awr o leiaf, rhaid i ymgeiswyr fod ar leoliad profiad gwaith lle byddant yn datblygu sgiliau a galluoedd cysylltiedig â gwaith. Wrth wneud hyn dylai  ymgeiswyr:

· Ymchwilio i natur a chwmpas cyfleoedd gwaith yn eu hardal;

· Ystyried y manteision y gallent eu hennill o weithio gyda chyflogwyr penodol;

· Cynllunio, cael a pharatoi lleoliad gwaith neu weithgareddau cysylltiedig â gwaith;

· Sicrhau bod yr holl agweddau o iechyd a diogelwch, asesu risg ac yswiriant wedi eu trafod;

· Ymgymryd â lleoliad neu weithgareddau o dri deg awr o leiaf; 

· Profi gwerth cael eu cyflogi;
· Dysgu agweddau allweddol ar weithgareddau cysylltiedig â gwaith e.e. mynychu, cadw amser, datblygu sgiliau ar gyfer y gweithle;
· Datblygu sgiliau cynllunio a gwneud penderfyniadau;

· Deall gwerth gwaith tîm;

· Cwblhau gwerthusiad o'r profiadau a enillwyd.

Gall canolfannau adnabod a helpu ymgeiswyr i adeiladu ar brofiadau rhan amser priodol.

       Gweithgaredd Menter Tîm

O fewn ffrâm amser o 30 awr o leiaf, rhaid i  ymgeiswyr ddatblygu eu sgiliau menter a busnes. Mae gofyn iddyn nhw weithio mewn tîm i ddatblygu cynnyrch/gwasanaeth a chynhyrchu cynllun busnes argyhoeddiadol i ddangos: sut bydd y cynnyrch/gwasanaeth yn gweithio yn y farchnad, bod maint elw da a risg isel.

Wrth wneud hyn dylai  ymgeiswyr:

· Profi gwerth bod yn fentrus;

· Dysgu elfennau menter allweddol sef cynllunio, marchnata, cynhyrchu

                  a gwneud elw;

· Profi bod yn rhan o gwmni a dysgu am y gwahanol 

            swyddogaethau o fewn  busnes;

· Deall gwerth gwaith tîm a  chymryd cyfrifoldeb am 
  rôl benodol; 

· Deall pwysigrwydd cyfarfodydd tîm rheolaidd;
· Datblygu sgiliau cynllunio a gwneud penderfyniadau;

· Dysgu cymryd a rheoli risgiau;

· Dysgu cyllidebu a chynnal systemau cofnodi ariannol;

· Cynhyrchu a chyflwyno cynllun busnes;

· Gwerthuso'r profiadau a enillwyd.


Sut caiff yr elfen hon ei hasesu?

Rhaid i’r ymgeiswyr lenwi’r adrannau Gweithio Gyda Chyflogwr a Menter Tîm yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:

Rhaid i’r Ymgeisydd:

· lenwi holl flychau ar dudalen Gweithio Gyda Chyflogwr a Menter Tîm i’r safon berthnasol ar lefel Uwch;
· nodi ac ystyried yr hyn a ddysgwyd o’r gweithgareddau a gyflawnwyd;

· cynhyrchu sylwadau cynhwysfawr a rhesymegol;

· darparu atebion perthnasol ac argyhoeddiadol er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 30 awr yn ateb gofynion cydran Gweithio Gyda Chyflogwr a 30 awr yn ateb gofynion gweithgaredd Menter Tîm gan arwyddo a dyddio’r dudalen flaen.

Rhoddir 10 credyd am gyflawni cydran AGG.

7.
YR YMCHWILIAD UNIGOL 

Mae'r Ymchwiliad Unigol yn rhoi cyfle i ymgeiswyr gynnal astudiaeth annibynnol. Dylai'r Ymchwiliad Unigol ehangu eu gwybodaeth a'u  dealltwriaeth o agwedd ar Graidd Bagloriaeth Cymru neu Opsiynau neu destun o ddiddordeb personol. Os yw dysgwr yn cymryd cymhwyster Prif ddysgu dylai'r pwnc a ddewisir naill ai ategu neu ddatblygu themâu a thestunau sy'n perthyn i'r Prif Ddysgu neu mae’n rhaid iddynt gefnogi dilyniant o ran cyflogaeth neu astudiaeth yn y dyfodol. Dylai'r Ymchwiliad Unigol gael ffocws cyfoes, gyda phersbectif hanesyddol lle'n briodol.

Dylai ymgeiswyr  gael eu cefnogi trwy gydol y broses e.e. trwy diwtoriaid personol neu diwtoriaid pwnc. Dylid darparu rhaglen addysgu a dysgu, a fydd yn ymrymuso'r dysgwr â'r wybodaeth, y ddealltwriaeth a'r sgiliau angenrheidiol ar gyfer llwyddiant.
Rhaid i'r Ymchwiliad Unigol gael ei seilio ar bersbectif lleol/Cymraeg ac o leiaf un wlad arall neu ran arall o'r byd. Rhaid ei fod yn waith gwreiddiol y dysgwr, a heb ei seilio ar aseiniad/au a gyflwynwyd eisoes/i'w gyflwyno am asesiad mewn cymhwyster arall e.e. Gwaith cwrs Safon Uwch. 
          Beth yw nodau'r Ymchwiliad Unigol?

Nod yr Ymchwiliad Unigol yw darparu cyfleoedd i ddysgwyr i:

· ymarfer cyfrifoldeb personol; 

· datblygu sgiliau rheoli  prosiect;

· dangos dysgu annibynnol;

· gwella eu dysgu a'u perfformiad eu hunain a datblygu fel dysgwyr beirniadol, annibynnol, hunanwerthusol;

· datblygu, lle y bo'n briodol, sgiliau allweddol fel cyfathrebu, sgiliau cyflwyno a datrys problemau;

· datblygu, lle y bo'n briodol, yn ddysgwyr e-hyderus i gymhwyso technolegau newydd yn eu hastudiaethau;

(
dangos blaengaredd a meddwl creadigol; 

· defnyddio eu profiadau dysgu i gefnogi eu dyheadau personol  o ran addysg uwch a  datblygiad gyrfa; 

· darparu cyfle i ymgeiswyr ddangos gwreiddioldeb, blaengaredd a myfyrdod;

· annog dysgu trwy brofiadau.

          Sut dylai'r Ymchwiliad Unigol gael ei gyflwyno?
Dylid cyflwyno'r Ymchwiliad Unigol ar ffurf ysgrifenedig neu lafar fel yr amlinellir isod. 

	Canlyniad Ymchwiliad Unigol
	Lleiafswm tystiolaeth angenrheidiol ar gyfer asesu

	Cyflwyniad ysgrifenedig
	Cyflwyniad ysgrifenedig a fydd fel arfer yn cynnwys graffiau, delweddau, tablau ystadegol, diagramau, lluniadau, ac ati ac a fydd yn 2000-2500 o eiriau o hyd (heb gynnwys graffiau, tablau a diagramau)



	Cyflwyniad llafar gyda chefnogaeth deunyddiau naill ai ar ffurf electronig neu anelectronig
	Datganiad tyst CBAC gan athro, ynghyd â chopïau o ddeunyddiau  a ddefnyddiwyd yn y cyflwyniad gan gynnwys set o nodiadau siarad (tua 1500 o eiriau) a deunyddiau eraill a ddefnyddiwyd e.e. sleidiau (tua 16) sy'n cynnwys lluniau, mapiau/ siartiau llif, diagramau ac ati.

Bydd y cyflwyniad yn 10 munud o hyd o leiaf.




          Sut dylai'r ymgeisydd gael ei gefnogi?
Bydd angen i'r ymgeisydd gael cefnogaeth mewn tri maes allweddol sy'n cynnwys datblygu gwybodaeth a dealltwriaeth, sgiliau perthnasol a throsglwyddadwy a rheoli prosiect. Wrth gynllunio rhaglen ddysgu ac addysgu i fodloni'r gofynion hyn dylid ystyried tiwtorialau unigol a grŵp.

          Sut dylid mynd i'r afael â'r Ymchwiliad?
Bydd angen i ymgeiswyr ddatblygu'r sgiliau angenrheidiol i gynllunio, datblygu, gwireddu ac adolygu'r Ymchwiliad Unigol. Dylai canolfannau ac ymgeiswyr fanteisio ar gyfleoedd i ddatblygu sgiliau perthnasol trwy gydol eu rhaglen Bagloriaeth Cymru. Dylai canolfannau roi i ymgeiswyr raglen ddysgu ac addysgu, awgrymir tua 20 awr, sy'n anelu at helpu dysgwyr i ddatblygu'r sgiliau hyn. Ar y lefel hon gellid addysgu dysgwyr a'u hannog i feddwl ac i weithio'n feirniadol, yn greadigol ac yn hyblyg, gan fod yn gwbl alluog i wynebu heriau annisgwyl. Gellid darparu cyfres o wersi neu weithdai wedi'u seilio ar:

· sgiliau cynllunio a rheoli amser

· sgiliau ymchwilio

· dadansoddi a defnyddio ffynonellau

· cynllunio, cynnal a defnyddio arolygon

· dadansoddi a chyflwyno data

· sgiliau cyflwyno

· datblygu technolegau newydd 

· dehongli gwahanol bersbectifau a safbwyntiau            
· llunio casgliadau

· gwerthuso'u dysgu a’u perfformiad 

Gellid defnyddio'r Ymchwiliad Unigol hefyd fel cyfrwng ar gyfer ennill cymwysterau sgiliau allweddol. 

Cynllunio: Mae bloc o wersi neu gyflwyniad ar gychwyn y cwrs yn debygol o fod yn effeithiol wrth osod yr olygfa am y gwaith a thrin agweddau allweddol e.e. sut i gynhyrchu a dilyn cynllun effeithiol. Ar ôl i ffocws yr Ymchwiliad gael ei ddewis, dylid annog ymgeiswyr i lunio cynllun gweithredu sy'n realistig ar gyfer gweithio trwy eu Hymchwiliad ac sy'n gyflawnadwy. 

Teitlau: Bydd angen i ymgeiswyr hefyd ddewis teitl addas i'w Ymchwiliad. Cyn penderfynu ar union eiriad teitl yr Ymchwiliad, dylai'r ymgeisydd gynnal ymchwil gychwynnol i ganfod a oes gwybodaeth ac adnoddau ar gael. Mae geiriad y teitl yn aml yn fwyaf effeithiol pan fydd ar ffurf cwestiwn e.e. Beth yw manteision ac anfanteision ffermydd gwynt, gyda chyfeiriad penodol at eu defnydd yng  Nghymru a Chanada? Mae defnyddio cwestiynau yn y ffordd hon yn annog ymgeiswyr i chwilio am wybodaeth yn ddyfal. Mae hyn hefyd yn eu helpu nhw wrth lunio casgliad wedi'i seilio ar y dystiolaeth a ystyriwyd. 

Persbectifau: Dylai ymgeiswyr gael eu hatgoffa tra bod rhaid iddynt ystyried pwnc wedi'i ddewis o bersbectif lleol/Cymru ac un wlad arall neu ranbarth arall o'r byd o leiaf, does dim gofyniad iddynt wneud cymhariaeth uniongyrchol rhwng y graddfeydd a ddewiswyd. Gall fod yn ddefnyddiol i ymgeiswyr gynnwys pwyntiau o gymhariaeth fel rhan o'r casgliad neu werthusiad i'w Hymchwiliad Unigol. 

Defnyddio ffynonellau: Dylai dysgwyr wybod sut i adnabod, coladu a dadansoddi amrywiaeth eang o ddeunydd ffynhonnell e.e. data rhifyddol, graffiau, arolygon, holiaduron, cyfathrebiadau ysgrifenedig a llafar. Er enghraifft, bydd angen dehongliad effeithiol a dadansoddiad o ddeunyddiau ffynhonnell, ynghyd ag ystyriaeth o faterion fel tuedd, llenyddiaeth academaidd berthnasol a moeseg. Mae hi'n hanfodol bod ymgeiswyr yn cael eu gwneud yn ymwybodol o fater llên-ladrad a dysgu sut i gyfeirio at ddeunydd ffynhonnell yn gywir a chynhyrchu llyfryddiaeth.

         Defnydd o gymwysterau Prosiect a Phrosiect Estynedig

Gall cymhwyster Prosiect Estynedig gael ei gyflwyno gan yr ymgeisydd fel tystiolaeth o gwblhau'r Ymchwiliad Unigol ar safon Uwch. 

Rhaid i ymgeiswyr sydd am ddefnyddio hyn fel dewis amgen gwblhau a chyflwyno ffurflen WB3 i CBAC. Ar Safon Uwch  bydd y ffurflen WB3 yn dangos sut y bodlonwyd gofyniad Bagloriaeth Cymru i ystyried persbectif lleol/Cymru ac o leiaf un wlad/rhanbarth arall. Ceir ffurflen WB3 ar adran weinyddu gwefannau  Bagloriaeth Cymru a CBAC.

Er mwyn bodloni safonau Safon Uwch rhaid i ymgeiswyr gyflawni'r holl feini prawf asesu a restrir yn y tabl canlynol

	
	Canlyniadau dysgu

Dylai'r ymgeiswyr allu: 
	Meini Prawf Asesu
Mae'r ymgeiswyr wedi cyflawni'r canlyniad hwn oherwydd eu bod wedi:

	1.
	Cynllunio  sut maen nhw'n mynd i'r afael, cynnal a chwblhau'r Ymchwiliad.
	dangos eu bod yn gallu

(i) (i) adnabod testun a theitl priodol, gan gynnwys cyfeiriad at bersbectif lleol/Cymru ac o leiaf un wlad/rhanbarth arall; 

(ii) adnabod a defnyddio strategaethau effeithiol ar gyfer gosod targedau a rheoli amser.



	2.
	Adnabod, dethol  a defnyddio gwybodaeth o amrywiaeth o ffynonellau.
	dangos eu bod yn gallu

    (i) adnabod, dethol a chyfeirio amrywiaeth o ffynonellau perthnasol, gan gynnwys persbectif lleol/Cymru ac o leiaf un wlad/rhanbarth arall., 

(ii) adnabod, dethol a dadansoddi amrywiaeth o wybodaeth gynradd ac eilaidd. 



	3.  
	Cyflwyno canlyniadau'r Ymchwiliad.
	dangos eu bod yn gallu

(i) datblygu, trefnu a chyflwyno canfyddiadau mewn ffordd briodol ac effeithiol. 

(ii) cymhwyso ystod o sgiliau a thechnegau priodol; 

(iii) dangos gwybodaeth a dealltwriaeth dda o'r testun neu'r mater sy'n cael ei ymchwilio, gan wneud cysylltiadau priodol rhwng gwybodaeth a chysyniadau perthnasol.  

(I   (iv) cynnwys ymdriniaeth briodol o bersbectif lleol/Cymru ac o leiaf un wlad/rhanbarth arall. 



	4.  
	Llunio casgliadau wedi'u seilio ar y canfyddiadau a gwerthuso eu perfformiad eu hunain.                                                
	dangos eu bod yn gallu:

(i) llunio casgliadau wedi'u cefnogi'n dda wedi'u seilio ar y dystiolaeth a gafwyd, gan gynnwys o bersbectif lleol/Cymru ac o leiaf un wlad/rhanbarth arall 

(ii)  llunio barnau cytbwys, gan ddangos ymwybyddiaeth o wahanol farnau neu safbwyntiau.

(iii)  gwerthuso effeithiolrwydd eu dull o drin yr Ymchwiliad Unigol, gan gynnwys cryfderau a gwendidau eu perfformiad eu hunain. 




8. SGILIAU HANFODOL CYMRU/SGILIAU ALLWEDDOL     

    EHANGACH
            Mae Craidd Bagloriaeth Cymru wedi'i gynllunio i gynnig i ymgeiswyr ac athrawon y cyfle i roi cyd-destun i Sgiliau Hanfodol Cymru/Sgiliau Allweddol ehangach. Mae'n rhoi ffordd flaengar o gyflwyno'r sgiliau hyn yn effeithiol. Mae'n caniatáu i ymgeiswyr ddatblygu'u sgiliau a chasglu tystiolaeth i fodloni manylebau unigol Sgiliau Hanfodol Cymru/Sgiliau Allweddol ehangach. Rhaid neilltuo chwe deg awr i ddatblygu a chyflawni pob un o Sgiliau Hanfodol Cymru/Sgiliau Allweddol ehangach.

            Mae Bagloriaeth Cymru'n cynnig i ymgeiswyr y cyfle i:

· gymryd rhan yn rhaglenni elfen Craidd (CEB, ABCh, AGG a'r  Ymchwiliad Unigol) a fydd yn caniatáu iddyn nhw feithrin a darparu tystiolaeth o gyrhaeddiad yn y Sgiliau Hanfodol Cymru/Sgiliau Allweddol ehangach mewn amrywiaeth o sefyllfaoedd dysgu;

· defnyddio eu Hopsiynau i ddarparu tystiolaeth yn y Sgiliau Hanfodol Cymru/Sgiliau Allweddol ehangach; 

· tynnu ar eu gweithgareddau ehangach (er enghraifft, Gwobr  Dug    Caeredin, Clwb Ieuenctid neu Glwb Ffermwyr Ifanc).
    Beth yw gofynion Sgiliau Hanfodol Cymru/Sgiliau Allweddol ehangach
Caiff gofyniadau Safon Uwch Bagloriaeth Cymru eu nodi'n fanwl ar dudalennau 3-4 o’r fanyleb hon.  Y gofyniad hwn yw o leiaf dri sgìl ar Lefel 3 a thri ar Lefel 2 (Sgiliau Hanfodol Cymru a Sgiliau Allweddol Ehangach). Rhaid i un o'r sgiliau Lefel 3 fod o blith Sgiliau Hanfodol Cymru h.y. Cyfathrebu, Cymhwyso Rhif a TGCh. 

Gellid defnyddio cymwysterau Sgiliau Allweddol a enillwyd cyn 31 Awst 2011 yn lle cymwysterau Sgiliau Hanfodol Cymru. 

          Sut gellir dod o hyd i dystiolaeth o fewn  Bagloriaeth Cymru  

	Sgiliau Hanfodol Cymru/Sgiliau Allweddol ehangach
	CYD-DESTUN POSIBL

	Cyfathrebu


	Ymchwiliad Unigol

CEB  - 

· Cyflwyniad ar adfywio  Bae Caerdydd.

· Astudio maniffestos etholiad 2 blaid wleidyddol a chynhyrchu crynodeb i gyfoedion.

ABCh 

· Trafodaeth ar ffoaduriaid a cheiswyr lloches.

AGG

· Datganiad personol UCAS / CV ar gyfer cais am swydd.



	Sgiliau Hanfodol Cymru/Sgiliau Allweddol ehangach
	CYD-DESTUN POSIBL

	Cymhwyso Rhif


	CEB 

· Dadansoddi sefyllfa'r Gymraeg gan ddefnyddio data cyfrifiad.

ABCh

· Dadansoddi BMI mewn astudiaeth o faterion iechyd.

AGG 

Cyfrifo cyflogau, treth incwm, gofod gwaith.  



	TGCh


	Ymchwiliad Unigol

CEB

· Cynhyrchu adroddiad ar sefyllfa'r Gymraeg sy'n cynnwys canlyniadau holiadur a ffynonellau rhyngrwyd helaeth.

· Dadansoddi a chymharu effeithiolrwydd gwefannau 

            sefydliadau sy'n hyrwyddo treftadaeth a diwylliant     

            Cymru.

ABCh

· Cynhyrchu adnodd ar gyfer plant ifanc ar niwed posibl camddefnyddio sylweddau.

AGG

· Cynhyrchu cynllun busnes cysylltiedig â gweithgaredd menter.



	Gweithio gydag Eraill


	ABCh

· Cyfranogi yn y Gymuned.

AGG

· Menter Tîm. 


	Datrys Problemau


	CEB

· Trefnu etholiad yn y sefydliad.

· Cynllunio penwythnos Cymreig ar gyfer bwrdd twristiaid.

· Cynhyrchu cerdd, cân, celf weledol i hyrwyddo delwedd o Gymru.

ABCh

· Trefnu gweithgaredd codi arian.

· Dylunio ymgyrch gyhoeddusrwydd ar gyfer ailgylchu.

· Cynllunio rhaglen ffitrwydd personol.

AGG

· Y ffordd ymlaen - Addysg Uwch, Blwyddyn allan, cyflogaeth.

· Swydd ran amser / gweithio gyda lleoliad cyflogwr.

· Dysgu gyrru.



	Gwella Eich Dysgu a’ch Perfformiad Eich Hun


	Ymchwiliad Unigol

CEB

· Modiwl iaith.
Tiwtora 

· cyfweliadau un-i-un.




9.
Y TIWTOR PERSONOL

Er mwyn bod yn ddysgwyr llwyddiannus, rhaid i'r holl ymgeiswyr gael eu cefnogi trwy gydol eu hastudiaeth. Ystyrir bod Tiwtora a Mentora ac arweiniad yn elfen allweddol yn llwyddiant ymgeiswyr sy'n dilyn y Diploma Uwch.

Rhaid neilltuo Tiwtor Personol i bob ymgeisydd sy'n dilyn Cymhwyster Bagloriaeth Cymru. Mae sut y caiff hyn ei drefnu o fewn canolfan yn dibynnu ar drefniadau a gofynion mewnol. Fodd bynnag, ansawdd y cyngor a'r arweiniad a roddir i ymgeiswyr fydd yr allwedd i lwyddiant rhaglen unigol pob ymgeisydd a Chymhwyster Bagloriaeth Cymru yn gyffredinol. 

         Beth yw rôl y cyfweliad un-i-un?
Rhaid adeiladu'r hawl i diwtorial un-i-un am hanner awr bob hanner tymor (chwe awr dros gwrs dwy flynedd) i fodel cyflwyno model y ganolfan. Rhaid cynnwys tystiolaeth o'r ffordd y mae hyn wedi ei drefnu yn Ffeil Gynnydd y Ganolfan. 

Mae hyn yn bwysig, gan fod angen helpu ymgeiswyr i:

· adnabod eu cryfderau;

· datblygu eu sgiliau;

· gwella eu lefel o gyrhaeddiad;

· gosod nodau realistig a chyraeddadwy;

· adnabod a chofnodi eu cyrhaeddiad cadarnhaol.

Gall tiwtoriaid cefnogi Cydlynydd Cymhwyster Bagloriaeth Cymru wrth fapio a thracio cynnydd unigol eu myfyrwyr. Dylai'r system gefnogaeth annog ymgeiswyr i gymryd mwy a mwy o gyfrifoldeb am eu dysgu.
         Beth yw'r rhinweddau gofynnol ar gyfer tiwtor personol/hyfforddwr


 dysgu?
Mae hi'n hanfodol fod gan y tiwtor personol wybodaeth a dealltwriaeth gadarn o ofynion pob un o elfennau Craidd Bagloriaeth Cymru, yn enwedig y Sgiliau Allweddol/Sgiliau Hanfodol Cymru. 

Un strategaeth a fabwysiedir gan ganolfannau llwyddiannus Bagloriaeth Cymru yw sicrhau bod tiwtoriaid personol hefyd yn cymryd rhan yng nghyflwyno'r rhaglen Graidd. Mewn rhai canolfannau caiff tiwtoriaid personol y teitl 'Hyfforddwyr Dysgu'. Mae'r Hyfforddwr Dysgu'n rhannu cyflwyniad pob agwedd ar raglen Bagloriaeth Cymru a hefyd yn cymryd rôl y tiwtor personol, gan gynnwys y cyfweliad un-i-un. Y mae'r trefniant yn golygu bod yr hyfforddwr dysgu'n datblygu gwybodaeth a dealltwriaeth drylwyr o Fagloriaeth Cymru ac felly ei fod mewn sefyllfa gref i ddarparu cyngor ac arweiniad priodol ar bob agwedd ar gynnydd yr ymgeisydd. 

Mae gwybodaeth, cyngor ac arweiniad pellach ar gael ar wefan Bagloriaeth Cymru, gan gynnwys 'Rôl yr Hyfforddwr Dysgu: Arweiniad i Arfer Da.' 

10.
YR OPSIYNAU 

Mae fframwaith Bagloriaeth Cymru'n cynnwys dwy ran - y Craidd a'r Opsiynau, wedi'u cefnogi gan system diwtora a mentora briodol. Mae'r Opsiynau'n cynnwys y rhaglenni galwedigaethol neu academaidd a ddewisir gan yr ymgeisydd e.e. Safonau A, NVQ a BTEC.

        Cyfatebiaethau opsiynau yn Niploma Uwch Bagloriaeth Cymru 
Er mwyn llwyddo yn y Diploma Uwch, rhaid i ymgeiswyr gyflawni un o'r canlynol:

Uchafswm o dri chymhwyster Lefel 3 sy'n gyfanswm o 

· 720 ODA (Oriau dysgu dan arweiniad

neu 

· 108 credyd, 

neu 

· 100% o drothwy Lefel 3 

neu 

· Prif Ddysgu (Lefel 3) a chymhwyster Prosiect Estynedig.

Nodyn: Mae rhagor o fanylion am yr opsiynau ar gael yn DAQW, NDAQ a sefydliadau dyfarnu perthnasol.

         Yr Opsiynau a Chraidd Bagloriaeth Cymru 
Efallai y bydd canolfannau'n gallu adnabod, trwy fapio a thracio, gyfleoedd posibl sy'n deillio o raglen Opsiynau ymgeiswyr i fynd i'r afael â rhai rhannau o Graidd Bagloriaeth Cymru. Bydd dull o'r fath yn helpu ymgeiswyr i ddeall y cysylltiadau rhwng y Dewisiadau a'r Craidd, i atgyfnerthu gwybodaeth a dealltwriaeth ymgeisydd o destunau penodol ac i ddatblygu sgiliau trosglwyddadwy eraill. 

Yn ogystal â hyn, gall ymgeiswyr fanteisio ar gyfleoedd wedi'u harwyddo ar gyfer casglu gwybodaeth Sgiliau Allweddol ehangach/Sgiliau Hanfodol Cymru o'u pynciau unigol a/neu raglenni galwedigaethol.  Gall yr ymgeiswyr sy'n dilyn rhaglen alwedigaethol hefyd gyflawni rhai agweddau ar ofynion y Craidd trwy'u rhaglen.  Gallai'r rhain gynnwys Cyfranogi yn y Gymuned,  Gweithio gyda Chyflogwr a'r  Gweithgaredd Menter Tîm.

11.
ASESU SAFONI A DYFARNU
Ar gyfer elfennau'r Craidd, caiff ymgeiswyr eu hasesu trwy:

· ddyddiaduron gorfodol ymgeiswyr wedi'u cefnogi gan Ffeil Gynnydd Canolfan yn dangos sut mae gofynion y cwricwlwm wedi'u bodloni;  

· Ymchwiliad Unigol;

· portffolio tystiolaeth Sgiliau Allweddol ehangach/Sgiliau Hanfodol Cymru.

Ar gyfer Opsiynau a Sgiliau Hanfodol Cymru/Sgiliau Allweddol ehangach, caiff ymgeiswyr eu hasesu yn unol â gofynion y cymhwyster perthnasol a chyrff dyfarnu.


Safoni Mewnol 

Mae hi'n hanfodol bod safoni mewnol yn digwydd i asesu ac i safoni gwaith ymgeiswyr, ar draws gwahanol athrawon a grwpiau dysgu. Rôl y Safonwr Mewnol yw sicrhau bod yr holl ymgeiswyr wedi'u barnu yn ôl yr un safonau. Y sail ar gyfer safoni o'r fath yw dealltwriaeth gyffredin o'r meini prawf asesu gan sicrhau bod y rhain wedi'u cymhwyso'n gyson ar draws yr holl grwpiau dysgu. Bydd angen i'r Safonwr Mewnol gydlynu cyfarfodydd ag Aseswyr, gan gynnwys trefniadau i safoni eu barn ac i ystyried a yw ymgeiswyr wedi ymdrin yn llawn â'r holl feini prawf asesu ar y lefel ofynnol. 

Dylid cyfoethogi'r broses hon trwy anodi gwaith ymgeiswyr a thrwy groesgyfeirio i enghreifftiau o waith a ddarperir gan CBAC. Awgrymir yn gryf bod athrawon yn 'anodi' Ymchwiliad Unigol pob ymgeisydd. Does dim angen i'r anodi hwn fod yn fanwl nac yn gymhleth, ond dylai amlygu, gyda sylw syml, ble mae'r ymgeisydd wedi dangos cyrhaeddiad cadarnhaol.


Safoni CBAC

            Bydd CBAC yn cyhoeddi ac yn cylchredeg mewn Arweiniad i Ganolfannau fanylion llawn gweithdrefnau safoni. Bydd yr wybodaeth hefyd ar gael ar wefan Bagloriaeth Cymru. Os caiff canolfannau unrhyw anawsterau yn y broses safoni dylen nhw geisio cyngor gan CBAC.

            Mae safoni allanol yn sicrhau bod asesu a safoni mewnol yn ddilys, yn ddibynadwy, yn deg ac yn gyson. Prif ddyletswydd y Safonwr y llunio barn am y gwaith a gyflwynir ac a yw'n bodloni'r meini prawf a osodwyd ym Manyleb Cymhwyster Bagloriaeth Cymru.  

            Bydd CBAC yn cynnal gwaith safoni allanol  ar sampl cynrychioliadol o'r Ymchwiliadau Unigol a gwiriad allanol o sampl cynrychioliadol o Ddyddiaduron Ymgeiswyr ynghyd â  Ffeil Gynnydd y Ganolfan. Caiff y samplau hyn eu nodi gan CBAC. Rhaid i'r holl waith y gofynnir amdano fod ar gael i CBAC erbyn y terfynau amser a nodir yn yr Arweiniad. 

            Cyhoeddir manylion pellach am ofynion Ffeil Gynnydd y Ganolfan gan CBAC yn y ddogfen Arweiniad i Ganolfannau a bydd hefyd ar gael ar y wefan.


Trefniadau ymgeisio ac ailsefyll.
Bydd ymgeisiadau am ddyfarniad Diploma Uwch Lefel 3 Bagloriaeth Cymru CBAC yn digwydd ddwywaith y flwyddyn. Bydd ymgeiswyr sy'n ymgeisio ym mis Rhagfyr, ar yr amod eu bod wedi bodloni gofynion y dyfarniad, yn derbyn dyfarniad y mis Mawrth canlynol, a bydd ymgeiswyr sy'n ymgeisio ym mis Chwefror yn derbyn eu dyfarniad ym mis Awst.

Ar gyfer Sgiliau Allweddol/Sgiliau Hanfodol Cymru ac Opsiynau, dylai canolfannau gyfeirio at y rheolau ailsefyll sydd mewn grym ar gyfer y fanyleb benodol.  Nid oes cyfyngiadau ar gyfer y nifer o weithiau y gall ymgeisydd ymgeisio ar gyfer Diploma Uwch Lefel 3 Bagloriaeth Cymru CBAC.


Dilysu


Rhaid i ymgeiswyr lofnodi, a rhaid i athrawon gydlofnodi, hyd at eithaf eu gwybodaeth, mai eiddo'r ymgeisydd yw'r gwaith a gyflwynir. Nid oes angen adrodd i CBAC am gamymddwyn (e.e. llên-ladrad) a ganfuwyd ac a ddatryswyd cyn llofnodi'r datganiadau dilysu. 


Mewn achosion lle mae canolfan yn drwgdybio ymddygiad annheg ar ran ymgeiswyr, lle na allant ei ddatrys, dylid rhoi adroddiad llawn i CBAC cyn cymryd unrhyw gam. Bydd CBAC wedyn yn ystyried yr holl ffeithiau perthnasol ac yn rhoi gwybod i'r ganolfan am ei benderfyniad cyn gynted â phosibl.


Arfer anfoddhaol gan ganolfannau

Caiff Pennaeth y Ganolfan wybod lle mae athrawon unigol neu'r ganolfan yn methu bodloni'r gofynion a osodir gan CBAC. 


Dychwelyd gwaith i ganolfannau


Caiff yr Ymchwiliadau Unigol, dyddiaduron ymgeiswyr a Ffeiliau Cynnydd Canolfannau eu dychwelyd i ganolfannau gan y Safonwr. Caiff deunyddiau a gyflwynir gan ganolfannau eu trafod yn ofalus, ond ni all CBAC dderbyn unrhyw gyfrifoldeb am golled neu niwed. Gall CBAC gadw samplau ar gyfer eu defnyddio fel enghreifftiau neu ddeunydd archif.


Mae'n ofynnol i ganolfannau gadw gwaith ymgeiswyr o dan amodau diogel, cyhyd ag y bo'n ymarferol, nes y bydd holl bosibiliadau ymholiadau ar ganlyniadau wedi'i disbyddu.

Dylid cynghori ymgeiswyr i beidio â chynnwys unrhyw eitemau o werth sentimental e.e. ffotograffau, tystysgrifau ac ati.


Cyfanrediad
Er mwyn dyfarnu Diploma Uwch Bagloriaeth Cymru Lefel 3 CBAC, rhaid bod ymgeiswyr wedi bodloni holl ofynion y cymhwyster, fel y manylir yn y 'Crynodeb Asesu' ar dudalen 3 y Fanyleb hon. Mae trefniadau yn eu lle gyda chyrff dyfarnu eraill i gyfanredeg y gwahanol gymwysterau sy'n ffurfio Diploma trosfwaol  Bagloriaeth Cymru.

Dyfarnu ac Adrodd

Mae’r fanyleb hon yn cydymffurfio â'r Trefniadau ar gyfer Rheoleiddiad Statudol Cymwysterau Allanol yng Nghymru, Lloegr a Gogledd Iwerddon, a'r Safonau Sgiliau Allweddol.


Adborth i ganolfannau

Bydd canolfannau'n derbyn adroddiadau ysgrifenedig gan Safonwyr, ar safonau Ymchwiliadau Unigol, Dyddiaduron Ymgeiswyr a Ffeiliau Cynnydd Canolfannau. 


Ymholiadau am ganlyniadau ac apeliadau 
Cynghorir canolfannau y caiff unrhyw ymholiadau am ganlyniadau ac apeliadau sy'n godi o'r Fanyleb hon eu trin yn unol â'r gweithdrefnau a osodir yn nogfen y Cyd-Gyngor Cymwysterau (JCQ) â'r teitl Gwasanaeth ôl-ganlyniadau - Gwybodaeth ac Arweiniad i Ganolfannau'n Ymwneud ag Ymholiadau am Ganlyniadau - Gwasanaeth Ailfarcio - Mynediad i Sgriptiau - Gwasanaethau Ffotogopïau a Sgriptiau Gwreiddiol.  Yng nghyd-destun Bagloriaeth Cymru, dylai canolfannau nodi y dylid cyfeirio ymholiadau ar ganlyniadau/apeliadau sy'n ymwneud ag asesu'r Craidd Uwch at CBAC; dylid anfon unrhyw ymholiadau ar ganlyniadau/apeliadau sy'n ymwneud â'r Opsiynau a Sgiliau Allweddol/Sgiliau Hanfodol Cymru at y corff dyfarnu priodol. 


Oes silff ac ailsefyll
Caiff oes silff Diploma Uwch Bagloriaeth Cymru Lefel 3 CBAC a'i elfennau ei chyfyngu'n unig gan oes silff y Fanyleb.  Nid oes terfyn ar y nifer o droeon y gall ymgeisydd ailsefyll y Cymhwyster neu ei Graidd.  Fodd bynnag,  bydd y rheoliadau ar gyfer ailsefyll Sgiliau Allweddol/Sgiliau Hanfodol Cymru a'r Opsiynau mewn grym.


12.         Y CWRICWLWM EHANGACH



Y defnydd o sgiliau a thechnolegau newydd

Mae'r defnydd o sgiliau a thechnolegau newydd yn nodwedd ganolog o Fagloriaeth Cymru. Dylai ymgeiswyr gael eu hannog i ddefnyddio pob cyfle i feithrin a gwell ymhellach eu sgiliau TGCh, gan ddefnyddio'r adnoddau sydd ar gael yn eu canolfan a chysylltu ag adnoddau mewn canolfannau eraill. 


Cydraddoldeb ac Asesu Teg

Cynhwysir manylion y trefniadau arbennig a'r ystyriaeth arbennig i ymgeiswyr â gofynion penodol yn nogfen y Cyd-Gyngor Cymwysterau: Rheoliadau ac Arweiniad yn Ymwneud ag Ymgeiswyr sy'n Addas am Addasiadau mewn Arholiadau ar gael gan CBAC.


 Materion Ysbrydol, Moesegol, Moesol, Cymdeithasol a Diwylliannol
Mae Bagloriaeth Cymru yn gofyn i ymgeiswyr archwilio gweithredoedd pobl ac felly holi cwestiynau am eu persbectifau, eu cymhelliad a'u hadweithiau. Yn unol â hyn, bydd ymgeiswyr yn cael y cyfle i ystyried ystod o faterion ysbrydol, moesol, moesegol, cymdeithasol a diwylliannol.  Mae Cymhwyster Bagloriaeth Cymru'n rhoi fframwaith trwy'r elfennau Craidd sy'n caniatáu i unigolion fynd i'r afael â'r materion hyn.

Cymru, Ewrop a'r Byd 
Mae Cymhwyster Bagloriaeth Cymru'n rhoi, trwy'r Craidd, ac yn yr elfen CEB yn enwedig, gyfleoedd i  fynd i'r afael â llawer o agweddau ar ‘Cymru, Ewrop a'r Byd: fframwaith i ddysgwyr 14 i 19 oed yng Nghymru’.


Addysg Gysylltiedig â Gwaith 

Mae Cymhwyster Bagloriaeth Cymru'n rhoi, trwy'r Craidd, ac yn yr elfen AGG yn enwedig, gyfleoedd i fynd i'r afael â llawer o agweddau ar y fframwaith sy'n perthyn i addysg gysylltiedig â gwaith, 'Gyrfaoedd a byd gwaith: fframwaith i rai 11 i 19 oed yng Nghymru'. 


Fframwaith Addysg Bersonol a Chymdeithasol 

Mae Cymhwyster Bagloriaeth Cymru'n rhoi, trwy'r Craidd, ac yn yr elfen ABCh yn enwedig, gyfleoedd i  fynd i'r afael â'r  fframwaith cysylltiedig ag ABCh, 'Fframwaith Addysg Bersonol a Chymdeithasol i rai 7 i 19 oed  yng Nghymru'. Hon yw'r ddogfen allweddol y dylai ysgolion a cholegau ei defnyddio i adolygu a datblygu y ddarpariaeth ABCh bresennol i sicrhau eu bod yn cynllunio ac yn cyflwyno rhaglen eang, gytbwys i fodolon anghenion penodol dysgwyr.

 Materion iechyd a diogelwch 

                         Dylai canolfannau ac ymgeiswyr roi sylw gofalus i faterion iechyd a diogelwch e.e. wrth gynllunio i Gyfranogi yn y Gymuned, Gweithio gyda Chyflogwr, ymweliadau ad.

